
				এই পাতাটির মুদ্রণ সংশোধন করা প্রয়োজন। 

দানবের মত পরপীড়নে সমর্থ, সে-ই তখন সমাজের রাজা । এইরূপ রাজা এখনও, পৃথিবীর নানা স্থানে আদিম অসভ্য জাতির মধ্যে, এবং কোথাও বা সুসভ্যজাতির অন্তরালে অলক্ষিত স্থানে, দৃষ্ট হইয়া থাকে। ইহারা পরের বস্তু কাড়িয়া খায়, দুর্বল প্রতিবেশীর সর্বস্ব লুণ্ঠন করিয়া আনন্দে খিলিখিলি করিয়া হাসে । ইহাদিগের কাছে অথবা ইহাদিগের সমাজে কোমলপ্ৰকৃতি অবলার কখনও আদর হইতে পারে না ।
পাশবীি শক্তির পর অর্থবলের প্রভাব । শরীরে তেমন সামৰ্থ্য না থাকুক, ঘরে যদি অমিত অর্থ সঞ্চিত থাকে, তাহা হইলেই, মনুস্য সমাজের অগ্রগণ্য-সামাজিকদিগের প্রভু অথবা সৰ্বশক্তিমান রাজা । আমেরিকায় এখনও এইরূপ অনেক । ধন-সম্রাট সমাজের উপর আধিপত্য করিতেছেন, এবং সৎশিক্ষান্বিত সুন্দরী যুবতীর রূপ ও যৌবন লইয়া অসুর কিংবা পিশাচের মত ক্রীড়া করিতেছেন। সমাজ তাহাদিগের কিছু করিতে পারে না-সামাজিকেরা তাহাদিগের পদ-নখস্পর্শ করিতেও সমর্থ হয় না। সমাজ যখন নিতান্ত হীন অবস্থায় অবস্থিত রহে, তখন শুদ্ধ রমণীই লাঞ্ছিত হয়, এমন নহে । রমণী যে সকল গুণে সমাজের মুকুট-মণি, সেই সকল গুণ-সম্পন্ন অর্থাৎ প্ৰেম-ভক্তি-স্নেহ-কারুণ্যময় ঋষি যোগী অথবা মহাপুরুষেরাও তখন পশুবল কিংবা শঠতা-ক্রুদ্রতা-সমন্বিত অর্থবিলের নিপীড়নে যার-পর-নাই পীড়িত ও নিগৃহীত হইয়া থাকেন। কেহ কেহ নানারূপ নিগ্ৰহনিপীড়নের পর প্রাণে

